
درسِ حدیث 

حضرت اقدس پیر و  مرشد مولانا سید حامد میاں صاحب کے مجلسِ ذکر کے بعد درسِ حدیث کا سلسلہ وار بیان ''خانقاہِ حامدیہ چشتیہ'' رائیونڈ روڈ لاہور کے زیرِ انتظام ماہنامہ'' انوارِ مدینہ'' کے ذریعہ ہر ماہ حضرت اقدس کے مریدین اور  عام مسلمانوں تک با قاعدہ پہنچا یا جاتا ہے۔ اللہ تعالیٰ حضرت اقدس کے اِس فیض کو تا قیا مت جاری و مقبول فرمائے۔(آمین )

اَنصار کون ہیں ؟ رسول اللہؐ کی اِن کے بارے میں ہدایات
پیشینگوئی کہ اَنصار کم ہو جائیں گے 
( تخریج و تزئین : مولانا سیّد محمود میاں صاحب )

الحمد للّٰہ رب العالمین و الصلٰوة والسلام علیٰ خیر خلقہ سیدنا و مولانا محمد وآلہ وا صحابہ اجمعین امابعد !

حضرتِ آقائے نامدارؐ نے صحابۂ کرام میں اَنصار کی تعریف فرمائی ہے اُس میں اِس درجہ تک اِرشاد فرمایا کہ لَایُبْغِضُ الْاَنْصَارَ اَحَد یُّؤْمِنُ بِاللّٰہِ وَالْیَوْمِ الْاٰخِر  ١ اَنصار سے کوئی ایسا آدمی بغض نہیں رکھ سکتا جو اللہ اور  آخرت پر ایمان رکھتا ہو۔

اَنصار کون ہیں ؟

اَنصار وہ حضرات ہیں جنہوں نے جنابِ رسولِ کریم علیہ الصلوٰة والسلام کی اور  (ہجرت کرنے والے ) صحابۂ کرام کی مد د کی اُن کو اپنے پاس رکھا اُن کی ہر مشکل میں کام آئے ، آگے بڑھ کر کام کیا وَالَّذِیْنَ تَبَوَّئُ وا الدَّارَ وَالْاِیْمَانَ مِنْ قَبْلِھِمْ یہ جنہوں نے گھر اور  ایمان دونوں کو جگہ دی اپنے یہاں یُحِبُّوْنَ مَنْ ھَاجَرَ اِلَیْھِمْ جو اُنکے پاس ہجرت کر کے آتا ہے اُس سے وہ محبت رکھتے ہیں وَلَایَجِدُوْنَ فِیْ صُدُوْرِھِمْ

١ مشکوٰة شریف ص ٥٧٩

حَاجَةً مِّمَّا اُوْتُوْا وَیُؤْثِرُوْنَ عَلیٰ اَنْفُسِھِمْ وَلَوْکَانَ بِھِمْ خَصَاصَة۔ اُن کی یہ بھی ایک صفت آئی ہے کہ اگر چہ خود کو شدید ضرورت ہو اُس کام کی اُس چیز کی تو بھی اپنے آپ پر دُوسرے کو ترجیح دے دیتے ہیں۔
تو جناب  رسول اللہؐ نے اِس طرح کے کلمات بھی اِرشاد فرمائے ہیں کہ اَنصار سے جو بغض رکھتا ہے وہ مؤمن نہیں ہے۔ کوئی مؤمن اَنصار سے بغض نہیں رکھ سکتا کیونکہ اُنہوں نے تو جناب  رسول اللہؐ کی مد د کی ہے اور  جنہوں نے آپ کی مد د کی ہے تو اُن سے تو ہر ایمان والے کو قدرتی طور پر محبت ہونی چاہیے۔ رسول اللہؐ نے ایسے کیا کہ جب ہجرت کی جگہ معین ہوئی تو کچھ اَنصار آئے تو یہاں مکہ مکرمہ سے ہجرت کرنے والے بھی مدینہ منورہ پہنچے اُن میں حضرتِ مصعب ابن  عمیر رضی اللہ عنہ بھی تھے۔ ١ یہ مہاجرین میں ہیں اِنہوں نے مدینہ منورہ میں اسلام کی تبلیغ کی تو مسلمان ہوتے چلے گئے لوگ اور  ہر حج کے موقع پر بیت اللہ مکہ مکرمہ یہ حاضر ہوتے تھے رسول اللہؐ سے ملتے تھے اور  آپ کے دست  مبارک پر بیعت کرتے تھے۔
بیعت  عقبہ چار ہیں :

تو جس جگہ بیعت کرتے تھے اُس جگہ کو '' عَقَبَہْ '' کہا جاتا ہے تو بَیْعَتِ عَقَبَہْ اُوْلیٰ ثَانِیَہْ پہلی دُوسری اِس طرح سے اُن کے نام ہیں ،چار تک ہیں بیعت  عقبہ۔ تو اُس میں مسلمان ہونے والوں کی اور  پکی طرح مسلمان ہونے والے اہل  مدینہ کی تعداد خاصی ہو گئی تھی اور  تقریباً ستّر حضرات وہاں حاضر ہوئے۔
مدینہ منورہ تشریف لانے کی دعوت :

اور اُنہوں نے رسول اللہؐ کو دعوت دی کہ جناب وہاں مدینہ منورہ تشریف لائیں۔ اور  اُنہوں نے یہ بھی کہا کہ جس طرح سے ہم اپنے اہل و عیال کے لیے بے چین ہوتے ہیں اُن کا کام کرتے ہیں خدمت کرتے ہیں حفاظت کرتے ہیں جانی اور  مالی ہر طرح سے قربانی میں دریغ نہیں کرتے اپنے بھائی کے لیے اَولاد کے لیے بچوں کے لیے بیوی کے لیے تو اِسی طرح سے جناب کے لیے بھی ہم حاضر رہیں گے اِس طرح کے کلمات اِن حضرات نے اپنے عہد میں کہے تو رسول اللہؐ نے پسند تو فرما لیا تھا مگر جب تک اللہ کی طرف سے اجازت نہ ہو کہ اَب اِس جگہ سے وہاں چلے جاؤ تو انبیاء کرام ایسے نہیں کر سکتے تھے۔ حضرتِ

١ بخاری شریف ص ٥٥٨

یونس علیہ السلام نے یہی کیا تھا کہ قبل اِس کے کہ حکم آئے وہاں سے روانہ ہو گئے وہ جو آیات آتی ہیں وہ ساری اِسی چیز پر ہیں۔ جناب  رسول اللہؐ کو اجازت نہیں ہوئی تھی تو آپ وہاں سے روانہ نہیں ہوئے باقی حضرات کے لیے اجازت دی کہ چلو۔ ابوبکر رضی اللہ عنہ کو بھی اجازت دے دی تھی وہ بھی روانہ ہو گئے۔
ابوبکر رضی اللہ عنہ کو ابن  دغنہ کی طرف سے اَمان 

تو راستے میں وہ مل گئے ایک اُن کے دوست ابن الدغنہ قارة قبیلہ کے وہ سردار تھے۔ اُنہوں نے کہا کہ آپ جیسا آدمی لَایَخْرُجُ وَلَا یُخْرَجُ نہ وہ نکل سکتا ہے نہ اُسے نکالا جاسکتا ہے یہ کیسی بات ہے اِنَّکَ لَتَصِلُ الرَّحِمَ وَتَحْمِلُ الْکَلَّ وَتَقْرِی الضَّیْفَ وَتُعِیْنُ عَلیٰ نَوَائِبِ الْحَقِّ یہ اُن کے یہاں کی بڑی بڑی علامتیں تھیں بہترین آدمی کی کہ مہمان نوازی کرے آفات  سماویہ میں مصیبت زدہ لوگوں کی اِمداد کرے اور  صلہ  رحمی کرے تو اِن اَوصاف والے آدمی کو نہیں نکالا جاسکتا چلیں میرے ساتھ وہ لے آئے واپس۔ حضرت ابوبکر رضی اللہ عنہ پر اُن کفار مکہ نے یہ شرط لگائی کہ یہ باہر کھُلی جگہ نہ عبادت کریں بس گھر میں اپنے۔
حضرت ابوبکر رضی اللہ عنہ کی تلاوت و عبادت اور  کفار کی بوکھلاہٹ 
پھر غالباً ایسا لگتا ہے جیسے یہ مارچ کا مہینہ آ گیا ہو تو اِس میں وہاں گرمی ہونے لگتی ہے تو ابوبکر نے باہر جگہ بنا لی اپنی فِناء دار میں جو گھر کا گھیر ہوتا ہے وہاں تو وہاں نماز پڑھتے تھے تو وہ عورتیں اور  بچے یہ سب یہ ٹوٹ کے جمع ہوتے تھے اُنہوں نے بلایا اُس (ابن  دغنہ) کو کہ تم سے جو وعدہ تھا جو عہد تھا تو یہ خلاف ہو رہا ہے اُس کے 
اَمان کا اِختتام 
تو وہ ابوبکر رضی اللہ عنہ سے ملا اور  اُس نے کہا کہ پھر میں دست بردار ہوا چاہتا ہوں اُنہوں نے کہا ٹھیک ہے اَرُدُّ اِلَیْکَ جَوَارَکَ وَاَرْضیٰ بِجَوَارِ اللّٰہِ ١ یہ تمہاری جو پناہ ہے یہ میں واپس دیتا ہوں بس اللہ کی پناہ پر راضی ہوں وہ کافی ہے پناہ دینے والا۔ اُس کے بعد جناب  رسول اللہؐ نے فرمایا کہ مجھے بھی اِجازت ہو گئی ہے ہجرت کی یہاں سے ، پھر ہجرت فرمائی ہے رسول اللہؐ نے چند ماہ بعد وہ ایسا بنتا ہے جیسے جولائی کا مہینہ ہو کھجوروں کے پکنے اور  عبد اللہ ابن  سلام رضی اللہ عنہ کی جو روایت ہے اُس سے اَنداز یہ ہوتا ہے کہ وہ ایسا موسم ہو گا۔

١ بخاری شریف ص ٣٠٧

تو رسول اللہؐ نے یہ فرمایا کہ یہ پپوٹا اور  معدہ اِس سے تشبیہ دی ہے اَنصار کو۔ فرمایا میں اپنے گھر میں ٹھیک ہے پناہ لیتا ہوں لیکن یہ میرا پپوٹا اور  معدہ جو ہے جیسے جانور کا ہوتا ہے یہ اَنصار ہیں۔ ہدایت فرمائی فَاعْفُوْا عَنْ مُّسِیْئِھِمْ اگر  اِن میں سے کسی سے غلطی ہو جائے تو اِنہیں معاف کر دو اِن پر گرفت نہ کرو وَاقْبَلُوْا عَنْ مُّحْسِنِھِمْ ١ جو اِن میں اچھائی کرے اُس کو تم مانو۔رسول اللہؐ کی اِسی ہدایت پر عمل رہا ہے صحابۂ کرام کا۔ ابوبکر رضی اللہ عنہ کا یہی عمل رہا ہے حضرتِ عمر رضی اللہ عنہ کا اِسی طرح عمل رہا ہے اور  جب وفات ہو رہی ہے زخمی تھے اُس وقت جو حضرت عمر رضی اللہ عنہ نے ہدایات دی ہیں اُن میں یہ ہدایت شامل ہے جو جنابِ رسول اللہؐ نے یہاں ہدایت دی ہے ٢ اُس حدیث پاک میں اَنصار کے بارے میں یہ کلمات بھی آتے ہیں کہ قَضَوُا الَّذِیْ عَلَیْھِمْ وَبَقِیَ الَّذِیْ لَہُمْ ٣ کہ اللہ کی طرف سے دین کے اعتبار سے جو اَحکام اور  اطاعت اُن کے ذمّہ واجب ہوتی تھی وہ اِنہوں نے پوری کر دی اور  جو اِن کا حق تھا وہ باقی ہے (یعنی آخرت میں اِس کا اچھا بدلہ)۔

پیشین گوئی کہ اَنصار کم ہو جائیں گے
اور یہ بھی بتادیا کہ لوگ بڑھ جائیں گے اور  اَنصار کم ہو جائیں گے ٤ یعنی عد دی کمی بھی آ جائے گی جیسے کہ پیدائش آگے کو کم ہو جائے اور  کسی کے یہاں پیدائش زیادہ ہو جائے اِس طرح سے ہو گا اَنصار کے بارے میں یہ اِرشاد ہے موجود، اور  اِسی طرح ہوا بھی ہے لیکن جتنے بھی ہیں جب تک وہ رہیں اُن کی تعظیم کرو اور  ہدایت ہے کہ اگر  کسی سے کوئی غلطی ہو اُسے نظر اَنداز کر دو۔

'' غلطی'' سے مراد 

غلطی سے مراد وہ غلطیاں ہیں جو عام ہیں ، معاذ اللہ حدود والی نہیں جن میں حدود لازم ہوتی ہے اُن میں تو کسی کی کبھی کوئی رعایت نہیں اور  حد کا معاملہ تو ایسے ہے کہ جیسے کہ اللہ تعالیٰ نے یہ مقرر کر دیا ہے کہ جب ایسی چیز کے گواہ مل جائیں تو پھر سب بے بس ہیں وہ جو قاضی ہے وہ بھی بے بس ہے وہ اللہ کا حکم سنائے گا بس اِس سے زیادہ وہ کچھ نہیں۔
رسول اللہؐ کے پاس جو سب سے پہلا کیس آیا ہے چوری ہے کا تو آپ نے حکم فرمایا کہ اِس ( مشکوٰة شریف ص ٥٧٩ ٢ بخاری شریف ص ٥٢٤ ٣ بخاری شریف ص ٥٣٦ ٤ بخاری شریف ص ٥٣٦)کا ہاتھ کاٹ دیں مگر طبیعت پر اِتنا اثر ہوا کہ وہ صحابی کہتے ہیں کہ ایسے لگتا تھا جیسے کہ چہرۂ مبارک بالکل سفید ہو گیا ہو جیسے پاؤڈر مل دیا ہو کَاَنَّمَا … فِیْ وَجْہِہ جیسے کہ رسول اللہؐ کے چہرۂ مبارک پر راکھ ڈال دی گئی ہو تو وہ ایسا سفید اور  بہت زیادہ متغیر ہو گیا ،صحابۂ کرام نے عرض کیا کہ ہم اُس کو بلا لیں معاف کر دیں تو آپ نے فرمایا کہ یہاں لانے سے پہلے کیوں نہیں کیا ایسے تم نے ، یہاں پیش ہی نہ کرتے کیس، آپس میں وہیں چھوڑدیتے دعویٰ ہی نہ کرتے جب دعویٰ ہو جائے اور  گواہ مل جائیں تو قاضی بے بس ہے۔
تو اُن حدود کے بارے میں تو نہیں ہے باقی اُن حدود کے سواء جتنی بھی چیزیں ہیں اُن میں اَنصار سے اگر  کوئی غلطی ہو تو پھر اُن کے ساتھ بدگمانی نہ کرنا اور  اُن کو معاف کرنا تجاوز کرنا اور  جو اچھائی کریں تو اُس پر یہ نہ سمجھنا یہ نہ کہنا کہ اِنہوں نے کسی کے دکھاوے کے لیے کی ہے ایسی بات کر کے دل آزاری مت کرنا جو اچھائی کر رہے ہیں تو اُس کو تم تسلیم کرنا کہ یہ ٹھیک ہے اور  اچھا ہے۔ اللہ تعالیٰ ہم سب کو اُن کی محبت پر قائم رکھے اور  آخرت میں اُن کا ساتھ نصیب فرمائے ، آمین۔ اِختتامی دُعا ……

 ملفوظات شیخ الاسلام 
حضرت مولانا سیّد حسین احمد مدنی
( مرتب : حضرت مولانا ابوالحسن صاحب بارہ بنکوی )

٭٭٭
٭ قرآن کو محض اللہ تعالیٰ کی رضا جوئی اور  اُس کی کتاب کی حفاظت کے لیے یاد کرنا اور  پڑھنا ہو دُنیا حاصل کرنے کے لیے نہ ہو۔ اِس کے ذریعہ اللہ تعالیٰ سے تعلق بڑھایا جائے ، نفس کی خرابیوں اور  کثافتوں کو دُور کیا جائے ،اِس کو آلہ حکام دُنیا(دُنیا کا ایندھن) نہ بنایا جائے جیسا کہ بہت سے بے وقوف حفاظ آج عمل کر رہے ہیں۔
٭ وہ شخص جس کو اللہ تعالیٰ نے اَزل سے چن کر اپنے کلام قدیم کا محافظ بنایا او ر اپنے خاص مصطفیٰ بندوں میں اُس کو جگہ دی، حیف بلکہ صد حیف ہو گا اگر  اُس نے اہل دُنیا اور  اہل ثروت کو اپنے سے بالا تر سمجھ کر اُن کی ثروت اور  دُنیا کی خواہش اور  طمع کی اور  اُس میں اپنی عزت اور  وقعت سمجھی۔

٭ میرے محترم! میں طلب رزق میں کوشش کرنے کو منع نہیں کرتا ،میں دُنیا اور  اُس کی عزت کو اپنے قلب اور  دماغ میں جگہ دینے اور  اُس میں قلب اور  دماغ کو پریشان رکھنے اپنی حاصل کردہ عظیم الشان نعمت (حفظ قرآن) کو حقیر بلکہ لایعنی سمجھنے اور  اہل ثروت کی نعمتوں کو عزیز ترین سمجھنے اور  اُس کے لیے سرگرداں ہونے کو منع کرتا ہوں۔
٭ ذرا غور کیجئے اور  اپنی معیشت موجودہ اور  جناب رسول اللہؐ کی معیشت کا مقابلہ (موازنہ) کیجیے۔ آپ کے کھانے کو آپ کے پینے کو آپ کے مکان کو آپ کے سازو سامان کو مجھ کو یقین کامل ہے کہ آپ اپنے آپ کو اِن دُنیاوی ضروریات میں جناب رسول اللہؐ سے بدر جہا آرام میں پائیں گے۔ آپؐ کو تمام عمر بالخصوص زمانۂ رسالت میں جَو کی روٹی بھی ایک وقت پیٹ بھر کر نہیں ملی۔

٭ اِسلام لوگوں کو کفر سے نکالنے کے لیے آیا ہے ، لوگوں کو کافر بنانے کے لیے نہیں آیا۔ لوگوں نے اِس میں بہت زیادہ بے احتیاطی سے کام لے رکھا ہے۔
٭ جبکہ کفر کی حکومت اور  اِلحاد و زندقہ کا چاروں طرف غلبہ ہے اور  بد دینی اور  شرکیہ قوتیں لو گوں کو مرتد بنا رہی ہیں کوئی سرزنش اور  سزا دینے کی قوت مسلمانوں کے پاس نہیں ہے ، لوگ خود مختار ہو رہے ہیں کوئی خوف اور  دھڑک اِنہیں نہیں ہے جو چاہیں بک دیتے ہیں اور  جو چاہیں کر بیٹھتے ہیں ایسے وقتوں میں مسلمانوں کو سنبھالنا اَز بس ضروری ہے ، اِن پر تشدد کرنے میں خوف ہے کہ وہ ضد اور  ہٹ میں آ کر کہیں اور  زیادہ نہ بگڑ جائیں۔
٭ پیشاب پاخانہ او رکھانے پینے کے وقت میں سر کھلا رہنا دُرست تو ہے مگر پیشاب پاخانہ ننگے سر مکروہ ہے۔
٭ جناب رسول اللہؐ کا اِرشاد ہے کہ اُونٹ اپنی رسیوں سے جس میں وہ بزنجیر ہے اِس قدر چھوٹنے اور  بھاگنے کے لیے کوشاں نہیں رہتا جس قدر کہ قرآن لوگوں کے سینوں میں سے چھوٹنے کے لیے کوشاں ہوتا ہے۔ اِس کو کثرت تلاوت اور  شدت تحفظ سے روکو۔

٭ لوگوں کی تبلیغ اور نصائح بالا آیاتُ القرآنیہ اور  بالا احادیث النبویہ علی صاحبہا الف الف سلام و تحیتہ میں مشغول رہنا بہت بڑی کامیابی ہے۔
٭ اخلاص اور  سچی ہمدردی کو ہاتھ سے جانے نہ دیجئے ، مجادلات اور  فضول بکواس سے حتی الوسیع اِجتناب فرمائیے ، اِس زمانے میں مناظرہ حقیقی نہیں ہوتا، نفس پرستی اور  خود نمائی مقصود ہوتی ہے۔
٭ کسی عام مسلمان کو بھی حقارت سے نہ دیکھئے اگر  کوئی عمل اُس کا غلط ہو اُس پر گرفت کیجئے مگر اُس کی حقارت قلب میں ہرگزنہ لائیے۔
٭ عمرِعزیز کا ہر لمحہ نہایت بیش قیمت جوہر ہے۔ آج ہم اِس کی قیمت سے واقف نہیں ہیں۔ مرنے کے بعد روز محشر میں واقف ہوں گے مگر اُس وقت اَفسوس کے سوا کچھ نہ ہو سکے گا۔

٭ رسول اللہؐ کا اِرشاد ہے مَنْ مَّاتَ وَلَمْ یَغْزُوْ وَلَمْ یَحْدِثْ بِہ نَفْسَہ مَاتَ عَلیٰ شُعْبَةٍ مِّنَ النِّفَاقِ (مسلم) یعنی جس شخص نے زندگی بھر جہاد نہ کیا اور  نہ اُس کا جذبہ اِس کے دل میں پیدا ہوا اور  اِسی حالت میں مر گیا و ہ ایک قسم کے نفاق کی حالت میں مرا۔

٭ اِنسان کے اعمال میں نقائص کا ہونا فطری اَمر ہے مگر اِنسان کا فریضہ ہے کہ نقصانات کے ازالہ میں کوشاں رہے اور  اِیَّاکَ نَسْتَعِیْنُ اخلاص سے کہتا رہے۔
٭ تصورِ شیخ قبائح سے خالی نہیں اِس لیے اِس کی اجازت نہیں دی جاسکتی۔

٭ اپنی حرکات و سکنات میں احیاء سنن نبویہ (علی صاحبہا السلام و التحیة ) اور  اطفاء ظلمات بدعیہ کا زیادہ تر خیال رکھیں۔
٭ کسی حال میں اللہ تعالیٰ کی بے نیازی اور  اِستغنا سے غافل نہ رہنا چاہیے ، نہ اپنے اعمال پر بھروسہ کرنا چاہیے بلکہ بھروسہ صرف اللہ کی ذات پر ہونا چاہیے۔
٭ مسلمانوں کی دینی اور  اخلاقی اصلاح میں نہایت خوش اخلاقی' شیریں زبانی اور  عالی حوصلگی کا ثبوت پیش کیجئے اور  جس قدر جدو جہد اِس میں ممکن ہو اُس میں کوتاہی رَوا نہ رکھیئے۔
٭ بے نمازیوں کو نماز کی ترغیب دیں اُن کو جماعت اور  نماز کا پابند بنائیں ، نہ جاننے والوں کو نماز سکھائیں۔
٭ خوش و خرم رہتے ہوئے اور  تکلیفات مادیہ کو مردانہ وار سہتے ہوئے اللہ تعالیٰ کے شکر گزار اور  ذاکر بنے رہیے۔
٭ حساب کا صاف رہنا اور  پیسہ پیسہ کا حساب لینا اَز بس ضروری ہے یہی محبت اور  یگانگت ہے ، معاملات کو بالکل صاف رہنا چاہیے۔
٭ دل کو محبوب حقیقی سے لگائیے اور  دُنیا کی ہر نعمت کو عارضی سمجھتے ہوئے جو کہ واقعی ہالک اور  زائل ہی ہے ، کُلُّ شَیٍ ھَالِک اِلَّاوَجْھَہُ سے اطمینان قلب حاصل کیجئے۔
٭ خواہ اپنے اعضا ہوں یا اپنی اولاد یا رشتہ دار یاماں باپ وغیرہ سب کے سب فانی اور  جدا ہونے والے ہیں ،صرف ایک ذات ربُّ الارباب کی باقی رہنے والی وفا کرنے والی حقیقی معنوں میں نفع دینے والی ہے ، اُسی سے اور  صرف اُسی سے دل لگائیے۔
جو چمن سے گزرے تو اے صبا تو یہ کہنا بلبلِ زار سے 
کہ خزاں کے دن بھی ہیں سامنے نہ لگانا دل کو بہار سے 
٭٭٭
عورتوں کے رُوحانی امراض

( از اِفادات : حکیم الامت حضرت مولانا اشرف علی تھانوی )

عورتیں اور رُسوم کی پابندی
عورتوں کی حالت بہت زیادہ خراب ہے۔ یہ اپنے ذہن کی ایسی پکی ہوتی ہیں کہ دین توکیادُنیاکی بھی اچھائی برائی کا اِن کو خیال نہیں رہتا۔ رسموں کے سامنے اور  اپنی ضد کے سامنے چاہے کچھ بھی نقصان ہو جائے کچھ پرواہ نہیں کرتیں۔ بعضی عورتیں ایسی دیکھی جاتی ہیں کہ اُن کے پاس مال تھا کسی تقریب یا شادی میں لگا کر کوڑی کوڑی کی محتاج ہو گئیں اور  ہر وقت مصیبت اُٹھاتی ہیں مگر لطف اور  تعجب یہ ہے کہ اَب تک بھی اِن رسموں کی بُرائی اِن کو محسوس نہیں ہوئی، یوں کہتی ہیں کہ ہم نے فلاں کے ساتھ بھلائی کی اُس کی شادی ایسی دھُوم دھام سے کر دی۔ ہماری یہ سب رقم خدا کے یہاں جمع ہے ، جیسی جمع ہے آنکھ مچتے ہی معلوم ہو جائے گا۔ جب دُنیا کی تکلیفیں جو کہ کے اُن کے سامنے ہیں اُن پر اثر نہیں کرتیں حالانکہ وہ بالکل محسوس ہیں تو آخرت کی تکلیفوں کو وہ کب خیال میں لاتی ہیں جو اَبھی مخفی ہیں۔ (منازعة الھویٰ)

ایک مرض اِن عورتوں میں ہے جومفسدہ میں سب سے بڑھ کر ہے وہ یہ کہ عورتیں رسوم کی سخت پابند ہیں۔ خاوند کے مال کوبڑی بے دردی سے اُڑاتی ہیں خاص کر شادی بیاہ کی رسموں میں اور  شیخی کے کاموں میں۔ بعض جگہ صرف عورتیں خرچ کی مالک ہوتی ہیں پھر اُن کا نتیجہ یہ ہوتا ہے کہ مرد رِشوت لیتا ہے یا مقروض ہوتا ہے ، تو زیادہ تر جو حرام آمدنی میں مشغول ہیں اُس کابڑاسبب عورتوں کی فضول خرچی ہے مثلاًکسی گھر میں شادی ہوئی تو یہ فرمائش ہوتی ہے کہ قیمتی جوڑا ہونا چاہیے اَب وہ سودوسوروپے میں (اور آج کل ہزار دو ہزار میں )تیار ہوتا ہے۔ مرد نے سمجھا تھا کہ خیرسودوسوہی میں پاپ کٹا مگر بیوی نے کہا کہ یہ تو شاہانہ جوڑا ہے چوتھی کا الگ ہونا چاہیے وہ بھی اِسی (ہزار)کے قریب لاگت میں تیار ہوا۔ پھر فرمائش ہوتی ہے کہ جہیز میں دینے کو بیس پچیس جوڑے اور  ہونے چاہییں غرض کپڑے ہی کپڑے میں سینکڑوں ہزاروں روپے لگ جاتے ہیں۔
جب برادری میں خبر مشہور ہوتی ہے کہ فلاں گھر میں تقریب ہے تو ہر بی بی کو نئے قیمتی جوڑے کی فکر ہوتی ہے کبھی خاوندسے فرمائش ہوتی ہے کبھی خود بزاز(کپڑے بیچنے والے ) کو دروازہ پربلاکراُس سے اُدھار لیا جاتا ہے یاسودی قرض لے کراُس سے خریدا جاتا ہے۔ شوہرکواگروسعت نہیں ہوتی تب بھی اُس کا عذر قبول نہیں ہوتا۔ ظاہر ہے یہ جوڑا محض ریا اور  تفاخر کے لیے بنتا ہے۔ اِس غرض سے مال خرچ کرنا اِسراف ہے خاوندپراُس کی وسعت سے زیادہ بلا ضرورت فرمائش کرنا اُس کو ایذاء پہنچانا ہے اگر  خاوند کی نیت اُن فرمائشوں سے بگڑ گئی اور  حرام آمدنی پراُس کی نظر پہنچی توکسی کا حق تلف کیا رشوت لی اور  فرمائشیں پوری کیں اَب گناہوں کا باعث یہ بی بی بنی۔ اِن رسموں کے پورا کرنے میں اکثر مقروض بھی ہوتے ہیں گو باغ ہی فروخت یا گروی ہو جائے اور اگرسود دینا پڑے اُس میں التزام مالایلزم  اور  نمائش شہرت اسراف وغیرہ سب خرابیاں موجود ہیں اِس لیے یہ ممنوعات میں داخل ہیں۔ (اصلاح الرسوم )

رسوم و رواج کی جڑ و بنیاد عورتیں ہیں 
جتنے سامان بیاہ شادی کے ہیں سب کی بناء تفاخر اور  نمود(شہرت )پر ہے اور  یہ تفاخر گو مرد بھی کرتے ہیں مگر اصل جڑاِس میں عورتیں ہی ہیں یہ اِس فن کی امام ہیں اور ایسی مشاق اور  تجربہ کار ہیں کہ نہایت آسانی سے تعلیم دے سکتی ہیں۔ جو آدمی جس فن میں ماہر ہوتا ہے اُس کو اُس فن کے کلیات خوب معلوم ہوتے ہیں۔یہ ایک کلیہ (قاعدہ )میں سب کچھ سکھادیتی ہیں۔ جب اُن سے پوچھا جائے کہ بیاہ شادی میں کیا کرنا چاہیے ؟ تو ایک ذراسے کلمہ سے سمجھادیتی ہیں کہ زیادہ نہیں اپنی شان کے موافق تو کر لو۔ یہ کلیہ نہیں بلکہ کلیہا ہے۔اور کلیہا ایساکہ ہاتھی بھی اُس میں سماجائے۔ یہ تواِتناساجملہ کہہ کر الگ ہو گئیں ، کرنے والوں نے جب اُس کی شرح پوچھی تو وہ اِتنی طویل ہوئی کہ ہزاروں جزئیات اُس میں سے نکل آئیں جن سے دُنیا کی بھی بربادی ہوئی اور  آخرت کا بھی کوئی گناہ نہیں بچا۔

اِنہوں نے تو صرف ایک لفظ یہ کہہ دیا تھا کہ اپنی شان کے موافق کر لو۔ جس کو مردوں نے شرح کرا کر اِتنا بڑھال یا کہ ریاستوں کی ریاستیں غارت ہو گئیں ہزاروں گناہ کبیرہ سرزدہو گئے۔ (جاری ہے )
***
وضو میں چہرہ کے دائرے میں موجود داڑھی کے سب بالوں کو دھونے کا وجوب

(حضرت مولانا ڈاکٹر مفتی عبد الواحد صاحب )

بِسْمِ اللّٰہِ حَامِداً وَّمُصَلِّیاً
یہ بات دیکھنے میں آئی کہ بہت سے طلبہ جو دورۂ حدیث کر کے فارغ ہوتے ہیں اُن کے ذہنوں میں یہ بات ہوتی ہے کہ وضو میں چہرہ دھوتے ہوئے گھنی دَاڑھی کے اُن بالوں کی اُوپری اور  ظاہری سطح پر پانی بہا لینا کافی ہے جو چہرے کے دائرے کے اندر ہوں اور  ظاہری سطح کے اندر جو بال چھپے ہوں اُن کا خلال کرناسنت ہے۔ اِس طرح سمجھنے کی وجوہ مندرجہ ذیل ہیں :

1۔ فقہ کی درسی کتب مثلاً قدوری،کنز، شرح وقایہ اور  ہدایہ میں دُوسری روایات موجود ہیں جن سے رجوع ہو چکا ہے لیکن اختیار کردہ روایت مذکور نہیں ہے۔ اِس لیے صاحب سعایہ لکھتے ہیں :

فَالْعُجَْبُ مِنْ اَصْحَابِ مُتُوْنِ الْوِقَایَہِ وَالْکَنْزِ وَالْمُخْتَارِ وَالْمَجْمَعِ وَ مُخْتَصَرِ الْقُدُوْرِیْ ذَکَرَ الْمَرْجُوْعَ عَنْہَا وَتَرَکَ الْمَرْجُوْعَ اِلَیْہَا وَلِذَالِکَ لَمَّا تَنَبَّہَ عَلَیْہِ التَّمَرْتَاشِیْ ذَکَرَ وُجُوْبَ الْغَسْلِ فِیْ تَنْوِیْرِ الْاَبْصَارِ۔
وقایہ ، کنز، مختار، مجمع اور  مختصر قدوری کے متون کے مصنفین پر تعجب ہے کہ اُنہوں نے مرجوع عنہا روایتیں تو ذکر کیں لیکن مرجوع الیہ روایت کو ذکر نہیں کیا۔ اور  جب علامہ تمرتاشی کو اِس پر تنبہ ہوا تو اُنہوں نے اپنے متن تنویر الابصار میں داڑھی کے دھونے کے وجوب کو ذکر کیا۔

2۔ فقہ کی سب کتابوں میں داڑھی کے خلال کوسنت کہا ہے۔ اگر  چہرے کی حد میں تمام بالوں کا دھونا واجب ہو تو پھر اِن بالوں میں خلال کرنے کی کوئی وجہ نہیں رہ جاتی۔

3۔ امدادُالاحکام ص 251 ج1 میں ہے :

(i) جو پانی چہرہ پر ڈالا جاتا ہے اگر اُس سے داڑھی کے اُوپر کے بال خوب تر ہو جاویں تو علیحدہ چلو لینے کی ضرورت نہیں۔
(ii)گھنی ڈاڑھی کے بیچ میں بال خشک رہیں تو کوئی حرج نہیں۔ اُوپر کے بال تر ہو جانا چاہیے۔
4۔ مواجہہ میں داڑھی کے صرف اُوپری سطح پر موجود بال آتے ہیں اندر کے چھپے ہوئے نہیں۔
-5 مراقی الفلاح میں ہے یَجِبُ یَعْنِیْ یَفْتَرِضُ غَسْلُ ظَاھِرِ اللِّحْیَةِ الْکَثَّةِ اور  ہدایہ میں ہے وَالدَّاخِلُ لَیْسَ بِمَحَلٍّ لَّہ۔ دونوں کے ملانے سے یہ صورت بنتی ہے کہ گھنی داڑھی کی صرف ظاہری سطح پر جو بال ہیں اُن کا دھونا فرض ہے جبکہ اَندر کے بال محل فرض ہی نہیں ہیں۔
لیکن ہم نے جب فقہ و فتاویٰ کی کتابوں کی طرف مراجعت کی تو ہمیں معاملہ مختلف نظر آیا یعنی یہ کہ چہرے کے دائرے میں آنے والے سب بالوں کا دھونا واجب ہے۔ ہاں اگر  داڑھی ہلکی ہو تو نیچے کھال تک پانی پہنچانا ہو گا اور  اگر  داڑھی گھنی ہو تو کھال تک پانی پہنچانا فرض نہیں البتہ سب بالوں کو دھونا ہو گا۔یہ بات مندرجہ ذیل عبارات سے واضح ہے۔
اگر یہ بات ثابت ہو جائے تو مذکورہ بالا اُمور کی تاویل اور جواب مشکل نہیں اِس لیے ہم صرف اِسی کو ثابت کرنے پر اکتفا کرتے ہیں :

1۔ دُرمختار ص 74 ج1 میں ہے :

وَغَسْلُ جَمِیْعِ اللِّحْیَةِ فَرَض یَعْنِیْ عَمَلِیًّا اَیْضاً عَلَی الْمَذْہَبِ الصَّحِیْحِ الْمُفْتیٰ بِہ الْمَرْجُوْعُ اِلَیْہِ وَمَاعَدَا ھٰذِہِ الرِّوَایَةِ مَرْجُوْع عَنْہُ کَمَا فِی الْبَدَائِعِ۔
صحیح، مفتیٰ بہ اور مرجوع الیہ مذہب کے مطابق پوری داڑھی کا دھونا فرض عملی (یعنی واجب) ہے اور اُس روایت کے علاوہ جتنے اقوال ہیں سب سے رجوع ہو چکا ہے۔
رَد المحتا رمیں ہیں :

(قَوْلُہ جَمِیْعُ اللِّحْیَةِ ) بِکَسْرِاللَّامِ وَفَتْحِھَا نھر وَظَاہِرُ کَلَامِہِمْ اَنَّ الْمُرَادَ بِھَا اَلشَّعْرُ النَّابِتُ عَلَی الْخَدَّیْنِ مِنْ عَذَارٍ وَعَارِضٍ وَالذَّقْنِ۔
علامہ شامی رحمہ اللہ فرماتے ہیں کہ لحیہ سے مراد وہ بال ہیں جو کانوں کے سامنے اور  رُخساروں پر اور ٹھوڑی پر اُگتے ہیں۔
ہم کہتے ہیں کہ جَمِیْعُ اللِّحْیَةِ سے صرف اُوپر اُوپر کے بال مراد لینا اور اُن کے نیچے چھپے ہوئے بالوں کو جمیع اللحیة سے خارج کرنا بعید ہے۔
مرجوع عنہ روایات کی تفصیل علامہ شامی رحمہ اللہ یوں بتاتے ہیں :

(قَوْلُہ وَمَاعَدَا ہٰذِہِ الرِّوَایَةِ) اَیْ مِنَ الرِّوَایَةِ مَسْحُ الْکُلِّ اَوِالرُّبُعِ اَوِالثُّلُثِ اَوْ مَا یُلَاقِی الْبَشَرَةَ اَوْ غَسْلُ الرُّبُعِ اَوِالثُّلُثِ اَوْ عَدْمُ الْغَسْلِ وَالْمَسْحِ فَالْمَجْمُوْعُ ثَمَانِیَة۔
یعنی کل داڑھی کامسح، تہائی داڑھی کامسح، چوتھائی کا مسح،کھال کے ساتھ ملے ہوئے بالوں کامسح ،چوتھائی بالوں کو دھونا،تہائی بالوں کو دھونا،نہ دھونا، نہ مسح کرنا اِن سات کے ساتھ دُر مختار والی پوری داڑھی کو دھونے والی روایت ملانے سے کل روایتیں آٹھ بنتی ہیں۔
2۔ عالمگیری ص4 ج 1 میں ہے :

وَیُغْسَلُ شَعْرُ الشَّارِبِ وَالْحَاجِبَیْنِ وَمَاکَانَ مِنْ شَعْرِ اللِّحْیَةِ عَلیٰ اَصْلِ الذَّقْنِ وَلَایَجِبُ اِیْصَالُ الْمَائِ اِلیٰ مَنَابِتِ الشَّعْرِ اِلَّا اَنْ یَّکُوْنَ الشَّعْرُ قَلِیْلاً تَبْدُوْا مِنْہُ الْمَنَابِتُ۔

مونچھ اور بھووں کے بال ا ور وہ بال جو اصل ٹھوڑی پر ہیں اُن کو دھویا جائے گا اور بالوں کی جڑوں تک (یعنی کھال تک) پانی پہنچانا واجب نہیں ہے مگر جبکہ بال تھوڑے ہوں اور اُن کے جڑیں نظر آتی ہوں۔
3۔مراقی الفلاح میں ہے :

یَجِبُ یَعْنِیْ یَفْتَرِضُ غَسْلُ ظَاہِرِ اللِّحْیَةِ الْکَثَّةِ وَھِیَ الَّتِیْ لَا تُریٰ بَشْرَتھَُا فِیْ اَصَحِّ مَایُفْتیٰ بِہ مِنَ التَّصَاصِیْحِ فِیْ حُکْمِھَا لِقِیَامِہَا مَقَامَ الَْبَشَرَةِ لِتَحَوُّلِ الْفَرَضِ اِلَے ْھَا۔

گھنی داڑھی یعنی وہ جس کی کھال نظر نہیں آتی صحیح ترین مفتی بہ قول کے مطابق اُس کے ظاہر کو دھونا واجب ہے یعنی فرض ہے کیونکہ اَب داڑھی کھال کے قائم مقام ہے اس لیے کہ فرض کھال سے داڑھی کی طرف منتقل ہوا ہے۔
داڑھی کے ظاہر سے کیا مراد ہے ؟ علامہ طحطاوی رحمہ اللہ اِس کو بیان کرتے ہیں :

اِنَّمَا زَادَ الْمُصَنِّفُ لَفْظَ ظَاھِرٍ اِشَارَة اِلیٰ اَنَّہ لَا یَفْتَرِضُ غَسْلُ مَا تَحْتَ الطَّبْقَةِ الْعُلْیَا مِنْ مَّنَابِتِ الشَّعْرِ۔ (ص ٣٤ )

مصنف نے ظاہر کا لفظ بڑھایا اِس طرف اشارہ کرنے کے لیے کہ داڑھی کے بالوں کے اُوپر ی طبقہ کے نیچے جو بالوں کی جڑیں ہیں اُن تک پانی پہنچانا فرض نہیں ہے۔
اِس بات کی تصریح سے کہ داڑھی کے بالوں کی جڑوں تک یعنی کھال تک پانی پہنچانا فرض نہیں مفہوم مخالف سے یہ نکلا کہ جڑوں کے اُوپر اُوپر بالوں کے جو حصے ہیں جس کو طَبْقَہْ عُلْیَا کہا اُن تک پانی پہنچانا فرض ہے۔غرض داڑھی کے ظاہر سے مراد جڑوں کے علاوہ بالوں کا حصہ ہے۔
4۔ اَلْمَتَانَةُ فِیْ مَرْمَةِ الْخَزَانَةِ ص 88 میں ہے :

فِی السِّرَاجِیَّةِ اَیْضاً اِیْصَالُ الْمَائِ اِلَی الشَّعْرِ الَّذِیْ یُوَازِی الذَّقْنَ وَالْخَدَّیْنِ فَرَض وَاِلیٰ مَا اسْتَرْسَلَ مِنْ شَعْرِ اللِّحْیَةِ لَا۔

سراجیہ میں بھی ہے کہ اُن بالوں تک پانی پہنچانا فرض ہے جو رُخساروں اور  ٹھوڑی کے متوازی ہو ں اور  جو ٹھوڑی سے نیچے لٹکے ہوئے ہوں اُن تک پانی پہنچانا فرض نہیں ہے۔
لیکن سعایہ میں یُوَازِیْ کے بجائے یُوَارِیْ ہے جس کا مطلب ہے کہ وہ بال جو ٹھوڑی اور  رُخساروں کو چھپائے ہوئے ہوں اُن کود ھو نا فرض ہے۔ اور ظاہر ہے کہ ٹھوڑی اور  رُخساروں پر موجود تمام بال ہی اُس کو چھپائے ہوئے ہوتے ہیں اور تمام بال ہی اُن کے متواری بھی ہوتے ہیں۔
-5 حلبی کبیر ص 18 میں ہے :

وَاَظْہَرُ الرِّوَایَاتِ عَنْہُ غَسْلُ مَا یُلَاقِی الْبَشَرَةَ وَاخْتَارَہ فِی الْمُحِیْطِ وَالْبَدَائِعِ۔ قَالَ فِیْ مِعْرَاجِ الدِّرَایَةِ وَھُوَ الْاَصَحُّ وَفِی الْفَتَاوَی الظَّھِیْرِیَّةِ وَبِہ یُفْتیٰ۔ قَالَ فِی الْبَدَائِعِ عَنِ ابْنِ شُجَاعٍ اِنَّہُمْ رَجَعُوْا عَمَّا سِویٰ ھٰذَا وَجْہُہ اِنَّہ لَمَّا سَقَطَ غَسْلُ مَا تَحْتَہ انْتَقَلَ فَرْضُ الْغَسْلِ اِلَیْہِ کَالشَّارِبِ وَالْحَاجِبِ حَیْثُ یَنْتَقِلُ فَرْضِیَّةُ غَسْلٍ مَا تَحْتَھُمَا اِلَیْھِمِا۔

امام صاحب سے جو اظہر روایت ہے وہ کھال سے ملے ہوئے بالوں کو دھونا ہے اور  اُس کو محیط اور  بدائع میں اختیار کیا ہے۔ معراج الدرایہ میں ہے کہ یہی روایت اصح ہے اور  فتاوی ظہیریہ میں ہے کہ اِسی کا فتویٰ دیا جاتا ہے۔ بدائع میں ابن شجاع رحمہ اللہ سے منقول ہے کہ ائمہ نے اِس کے سوا باقی روایات سے رجوع کر لیا اور  اِس کی وجہ یہ ہے کہ جب گھنی داڑھی کے نیچے کھال کو دھونا ساقط ہو گیا تو دھونے کا فرض داڑھی کی طرف منتقل ہو گیا جیساکہ مونچھ اور  بھووں میں اُن کے نیچے کی کھال کو دھونے کا فرض خود مونچھ اور  بھووں کو منتقل ہو گیا۔

ہم کہتے ہیں مَا یُلاقِی الْبَشَرَةَ سے مراد کھال پر اُگنے والے بال ہیں البتہ اُن کی صرف اِتنی مقدار جو چہرے کے دائرے کے اَندر ہو۔ اگر  ہم یہ معنیٰ نہ لیں تو مَا یُلاقِی الْبَشَرَةَ کا مطلب بنے گا وہ بال جو کھال کے ساتھ لگے ہوں اور  وہ تو گھنی داڑھی میں چھپے ہوئے بال ہوتے ہیں ظاہری سطح پر نظر آنے والے بال نہیں ہوتے۔
- 6 سعایہ ص 47 ج1 میں بعینہ عالمگیری والی عبارت ہے :

یُغْسَلُ شَعْرُ الشَّارِبِ وَالْحَاجِبَیْنِ وَمَاکَانَ مِنْ شَعْرِ اللِّحْیَةِ عَلیٰ اَصْلِ الذَّقْنِ وَلَا یَجِبُ اِیْصَالُہ اِلیٰ مَنَابِتِ الشَّعْرِ اِلَّا اَنْ یَّکُوْنَ قَلِیْلاً بِحَیْثُ تَبْدُو الْمَنَابِتُ۔

- 7 بہشتی گوہر میں ہے :

(i) ''داڑھی یا مونچھ یا بھویں اگر  اِس قدر گھنی ہوں کہ کھال نظر نہ آئے تو اُس کھال کا دھونا جو اِس سے چھپی ہوئی ہے فرض نہیں ہے بلکہ وہ بال ہی قائم مقام کھال کے ہیں اِن پر سے پانی بہا دینا کافی ہے۔''

یہاں یہ جو کہا کہ ''اِن پر سے پانی بہا دینا کافی ہے '' اِس کا یہ مطلب نہیں کہ بالوں کی ظاہری سطح پر پانی بہہ جائے تو کافی ہے بلکہ مراد ہے کہ کھال کے اُوپر جو بال ہیں اُن کو دھونا کافی ہے اُن کے نیچے کھال تک پانی پہنچانا فرض نہیں۔ اِس کی وضاحت بہشتی گوہر ہی کے اگلے مسئلہ میں ہے۔
(ii) ''بھویں یا داڑھی مونچھ اگر  اِس قدر گھنی ہوں کہ اِس کے نیچے کی کھال چھپ جائے اور  نظر نہ آئے تو ایسی صورت میں اِس قدر بالوں کا دھونا واجب ہے جو حد چہرہ کے اندر ہیں۔ باقی بال جو حد مذکورہ سے آگے بڑھ گئے ہوں اُن کا دھونا واجب نہیں۔''

- 8 امدادالفتاوٰ ی ص5 ج1 میں ہے :

اگر داڑھی ایسی ہو جس کے اندر جلد وجہ کی نظر آتی ہو وہاں تو اُس جلد کا بھی دھونا فرض ہے اور  اگر  جلد مستور ہو تو جس قدر حد وجہ اور  دائرہ وجہ سے نیچے لٹکی ہو اُس کا مسح سنت ہے اور  جو دائرہ حد وجہ کے اندر ہو کہ اگر  اُس بال کو پکڑ کر کھینچا جائے تو وجہ سے باہر نہ رہے تو اُس میں کئی روایتیں ہیں۔ ایک روایت وہ بھی ہے جو شرح وقایہ میں ہے لیکن صحیح روایت یہ ہے کہ سب کا دھونا فرض ہے۔''

- 9 مولانا عبد الحی فرنگی محلی رحمہ اللہ کی کتاب نفع المفتی والسائل ص 25,26 میں ہے :

سَوَالُ اَیِّ مُلْتَحٍ مُتَوَضٍّ یَجِبُ عَلَیْہِ غَسْلُ مَنَابِتِ اللِّحْیَةِ فِی الْوُضُوْئِ اَقُوْلُ ھُوَ مَنْ کَانَتْ لِحْیَتُہ قَلِیْلَةَ الشَّعْرِ بِحَیْثُ تَبْدُوْ مَنَابِتُہ نَصَّ عَلَیْہِ الْبَرْجَنْدِیْ فِیْ شَرْحِ النِّقَایَةِ اَمَّا مَنْ کَانَتْ لِحْیَتُہ سَاتِرَةً لِّلْمَنَابِتِ یَکْفِیْ لَہ اَنْ یَّغْسِلَ جَمِیْعَ اللِّحْیَةِ …… وَفِیْ مَوَاھِبِ الرَّحْمٰنِ وُجُوْبُ ظَاہِرِ اللِّحْیَةِ الْکَثَّةِ اَصَحُّ مَایُفْتیٰ بِہ …… وَمَاھُوَ الْمُعْتَمَدُ الْمُصَحَّحُ ھُوَ اَنَّ غَسْلَ جَمِیْعِ مَا یَسْتُرُ الْبَشَرَةَ فَرَض۔
''اِس سوال کے جواب میں کہ کون سے شخص کو داڑھی کے بالوں کی جڑوں میں پانی پہنچانا فرض ہے مولانا رحمہ اللہ فرماتے ہیں کہ جس کے بال اِتنے کم ہوں کہ بالوں کی جڑیں نظر آتی ہوں اُس کو جڑوں تک پہنچانا فرض ہے اور  جس کی داڑھی گھنی ہو کہ اُس نے جڑوں کو چھپایا ہوا ہو اُس کے لیے یہ کافی ہے کہ وہ چہرے کے دائرے میں آنے والی پوری داڑھی (کے بالوں ) کو دھوئے …… اور  مواہب الرحمن میں ہے کہ گھنی داڑھی (کی جڑوں کو چھوڑ کر اُس )کے ظاہری بالوں کو دھونا واجب ہے یہی اصح اور  مفتیٰ بہ ہے۔ …… اور  جو معتمد اور  صحیح قول ہے وہ یہ ہے کہ اُن تمام بالوں کو دھونا فرض ہے جو کھال کو چھپائے ہوئے ہیں ''۔

ہم کہتے ہیں کہ ٹھوڑی اور  رُخساروں کو چھپانے والے بال صرف اُوپر والی سطح کے نہیں ہوتے بلکہ اُوپر کے اور  اندر کے سب ہی ہوتے ہیں اور  اگر  یہ بات تسلیم نہ ہو تو ساتر ہونے میں اوّلیت صرف اندر کے چھپے ہوئے بالوں کو حاصل ہے باہر کے بالوں کو نہیں۔
- 10 سعایہ ص96 ج1 میں ہے :

فَقَالَ الْحَلْوَائِیُّ اِمْرَارُ الْمَائِ عَلیٰ جَمِیْعِ ظَاہِرِ اللِّحْیَةِ شَرْط … فَاِنَّ مُحَمَّداً قَالَ اِنَّمَا مَوْضِعُ الْوُضُوْئِ مِنَ اللِّحْیَةِ مَا ظَھَرَ مِنْھَا....وَالصَّحِیْحُ اَنَّہ یُمِرُّ الْمَائَ عَلیٰ ظَاھِرِھَا کَذَا فِی الْمُجْتَبیٰ۔ وَفِیْہِ اَیْضاً اِنْ کَانَ قَبْلَ نَبَاتِ اللِّحْیَةِ یَفْتَرِضُ غَسْلُ کُلِّہ وَاِذَا نَبَتَ سَقَطَ غَسْلُ مَا تَحْتَھَا ...... وَذَکَرَ شَمْسُ الْاَئِمَّةِ الْحَلْوَائِیْ فِیْ شَرْحِ الْاَصْلِ مَایَدُلُّ عَلَی الْاِتِّفَاقِ فَقَالَ اِذَا کَانَتِ اللِّحْیَةُ خَفِیْفَةً یُرَی الْبَشَرَةُ تَحْتَ الشَّعْرِ فَاِیْصَالُ الْمَائِ اِلَی الْبَشَرَةِ غَیْرُ سَاقِطٍ وَاِلَّا سَقَطَ ....... وَفِیْ مُحِیْطِ رَضِیِ الدِّیْنِ السَّرَخْسِیْ اَشَارَ مُحَمَّد فِی الْاَصْلِ اِلیٰ اَنَّہ یَجِبُ غَسْلُ کُلِّہ فَاِنَّہ قَالَ مَوْضِعُ الْوُضُوْئِ مَاظَھَرَ مِنْہُ وَھٰذَا الشَّعْرُ ظَاھِر وَھُوَ الْاَصْلُ لِاَنَّہ قَامَ مَقَامَ الْبَشَرَةِ فَتَحَوَّلَ فَرْضُ الْبَشَرَةِ اِلَیْہِ کَمَا فِیْ شَعْرِ الْحَاجِبَیْنِ اِنْتَھیٰ۔

شمس الائمہ حلوائی رحمہ اللہ نے کہا کہ پوری ظاہری داڑھی پر پانی بہانا(یعنی کھال پر موجود بالوں کو دھونا)شرط ہے .........کیونکہ امام محمد رحمہ اللہ نے فرمایا کہ وضو کی جگہ داڑھی کے وہ بال ہیں جو ظاہر ہیں (برخلاف جڑوں کے ) .......اور صحیح یہ ہے کہ آدمی ظاہر داڑھی پر پانی بہائے ا یسے ہی مجتبیٰ میں ہے۔ اور اِس میں یہ بھی ہے کہ داڑھی نکلنے سے پہلے پورے چہرے کو دھونا فرض ہے اور جب داڑھی نکل آئے تو داڑھی کے نیچے کھال کودھوناساقط ہو جاتا ہے۔........... اور شرح الاصل میں شمس الائمہ حلوائی رحمہ اللہ نے وہ بات ذکر کی جو اِتفاق پر دلیل ہے یعنی اُنہوں نے کہا کہ جب داڑھی خفیف ہو کہ بالوں کے نیچے کی کھال نظر آتی ہو تو کھال تک پانی بہانا فرض ہے اور اگر کھال نظر نہ آتی ہو تواُس تک پانی بہاناساقط ہو جاتا ہے ..........اور رضی الدین سرخسی رحمہ اللہ کی محیط میں ہے کہ امام محمد رحمہ ا للہ نے الاصل میں اِس طرف اشارہ کیا کہ داڑھی کے تمام بالوں کا دھونا واجب ہے کیونکہ اُنہوں نے فرمایا وضو کی جگہ داڑھی کے بال ہیں جو ظاہر ہوں اور داڑھی کے تمام بال ظاہر ہیں اور یہی اصل ہے کیونکہ بال اب کھال کے قائم مقام ہیں۔ تو کھال سے متعلق فرض بالوں کی طرف منتقل ہو گیاجیساکہ بھووں میں حکم ہے۔
سعایہ میں ہے :

اَلتَّخْلِیْلُ ، جَعْلُ الشَّیْئِ فِیْ خِلَلِ الشَّیْئِ خَلَّلَ الرَّجُلُ لِحْیَتَہ ، اَوْصَلَ الْمَائَ اِلیٰ خِلَالِھَا وَھُوَ الْبَشَرَةُ الَّتِیْ مِنَ الشَّعْرَاتِ۔
خلال کرنے کا مطلب ہے ایک شے کے اَندردُوسری شے داخل کرنا اور ''آدمی نے اپنی داڑھی کا خلال کیا'' کا مطلب ہے اُس نے داڑھی کے اندر جو کہ داڑھی کے بالوں کے درمیان کی کھال ہے اُس تک پانی پہنچایا۔

بنایہ میں ہے :

وَقِیْلَ ھُوَ(اَیْ تَخْلِیْلُ اللِّحْیَةِ) سُنَّة عِنْدَ اَبِیْ یُوسُفَ جَائِز عِنْدَ اَبِیْ حَنِیْفَةَ وَمُحَمَّدٍ رَحِمَہُمُ اللّٰہُ۔
اور کہا گیا ہے کہ داڑھی کا خلال امام ابویوسف رحمہ اللہ کے نزدیک سنت ہے جبکہ امام ابوحنیفہ اور امام محمد رحمہم اللہ کے نزدیک جائز ہے۔
اِن دو حضرات کی امام ابویوسف رحمہ اللہ کے خلاف یہ دلیل ہے :

لِاَنَّ السُّنَّةَ اِکْمَالُ الْفَرْضِ فِیْ مَحَلِّہ (اَیِ السُّنَّةُ فِی الْوُضُوْئِ اِکْمَالُ الْفَرْضِ فِیْ مَحَلِّہ کَتَخْلِیْلِ اَصَابِعِ الرِّجْلَیْنِ وَالْمَضْمَضَةِ وَالْاِسْتِنْشَاقِ لِاَنَّ الْفَمَ وَالْاَنْفَ مِنَ الْوَجْہِ فِیْ وَجْہٍ وَلَا کَذَالِکَ مَا تَحْتَ اللِّحْیَةِ لِسُقُوْطِہ بِنَبَاتِ اللِّحْیَةِ) وَالدَّاخِلُ (اَیْ فِی اللِّحْیَةِ) لَیْسَ بِمَحَلٍّ لَّہ (اَیْ لِلْفَرَضِ لَہ) لِعَدْمِ وُجُوْبِ اِیْصَالِ الْمَائِ اِلَیْہِ بِالْاِ تِّفَاقِ .

کیونکہ سنت محل فرض میں فرض پورا کرنے کو کہتے ہیں مثلاً پاؤں کی اُنگلیوں کے درمیان کا خلال کرنا اور کلی کرنا اور ناک میں پانی ڈالنا کیونکہ منہ اور ناک ایک وجہ سے چہرہ میں داخل ہیں جبکہ داڑھی کے نیچے کی کھال محل فرض نہیں ہے کیونکہ داڑھی نکلنے سے اُس کادھوناساقط ہو گیا ہے اور داڑھی کے نیچے کی کھال محل فرض نہیں ہے کیونکہ اُس تک پانی پہنچانا بالاتفاق واجب نہیں ہے۔
یہاں دو طرح سے دلیل بنتی ہے :

- 1 دَاخِل اللِّحْیَةِ سے مراد داڑھی کے نیچے کی کھال ہے۔اِس سے معلوم ہوا کہ جوھرہ میں جو یہ کہا کہ وَاَمَّا اللِّحْیَةُ فَدَاخِلُ الشَّعْرِ لَیْسَ بِمَحَلِّ الْفَرَضِ تو یہاں بھی داخل شعرسے مراد داڑھی کے بالوں کے نیچے کی کھال ہے۔
- 2 داڑھی کے نیچے کی کھال محل فرض نہیں ہے تو کھال کے اُوپر جو بال ہیں لیکن مزید اُوپر کے بالوں کے نیچے چھپے ہوں وہ تو محل فرض ہوئے ورنہ پھر محل فرض نہ ہونے میں محض کھال کی تخصیص کرنی صحیح نہ ہو۔

حاصل کلام 
حاصل کلام یہ اُمور ہیں :

- 1 ہلکی اور گھنی داڑھی کے حکم کے درمیان یہ فرق کیا گیا ہے کہ ہلکی داڑھی کے درمیان نظر آنے والی کھال اور بالوں کی جڑوں کودھونا فرض ہے جبکہ گھنی داڑھی میں کھال تک اور بالوں کی جڑوں تک پانی پہنچانا فرض نہیں ہے۔
- 2 دُرِمختار میں غَسْلُ جَمِیْعِ اللِّحْیَةِ یعنی پوری داڑھی کو دھونا فرض کیا ہے جبکہ مراقی الفلاح میں ظَاہِرُاللِّحْیَةِ الْکَثَّہِ کے بارے میں علامہ طحطاوی رحمہ اللہ نے بتایا کہ ظاہر کی قیداِس لیے لگائی تاکہ بالوں کی جڑیں حکم سے نکل جائیں اور جڑوں سے اُوپر کے سب بالوں کو دھونے کا حکم ہے اور  بنایہ کے مطابق دَاخِل فِی اللِّحْیَةِ سے بھی مراد بالوں کی جڑیں ہیں۔
- 3 مَا یُلَاقِی الْبَشَرَةَ اور  مَا یَسْتُرُ بلکہ جَمِیْعُ مَا یَسْتُرُ الْبَشَرَةَ کے الفاظ صرف سامنے نظر آنے والے بالوں پر دلالت نہیں کرتے بلکہ چہرے کے تمام بالوں پر دلالت کرتے ہیں۔
- 4 مجتبیٰ میں ہے اِذَا کَانَ قَبْلَ نَبَاتِ اللِّحْیَةِ یَفْتَرِضُ غَسْلُ کُلِّہ وَاِذَا نَبَتَ سَقَطَ غَسْلُ مَا تَحْتَھَا یعنی گھنی داڑھی آنے سے پہلے پورے چہرے کو دھونا فرض ہے اور گھنی داڑھی نکلنے کے بعد داڑھی کے نیچے کو(جو کہ کھال ہے اَندر کے بال نہیں جو کہ خود داڑھی ہے )دھوناساقط ہو جاتا ہے۔
اِن اُمورسے معلوم ہواکہ امدادالاحکام کی یہ بات کہ''گھنی داڑھی کے بیچ میں بال خشک رہیں تو حرج نہیں '' کمزور بات ہے۔

گلدستہ  احادیث
( حضرت مولانا نعیم الدین صاحب، مدرس جامعہ مدنیہ لاہور )

تین صحابی جن کی جنت مشتاق ہے
عَنْ اَنَسٍ قَالَ قَالَ رَسُوْلُ اللّٰہِؐ اِنَّ الْجَنَّةَ تَشْتَاقُ اِلیٰ ثَلٰثَةٍ عَلِیٍّ وَّ عَمَّارٍّ وَّ سَلْمَانَ۔( ترمذی بحوالہ مشکٰوة ص ٥٧٨)

حضرت اَنس رضی اللہ عنہ فرماتے ہیں کہ رسو ل اکرمؐ نے فرمایا: بلاشبہ جنت تین آدمیوں کی (بہت) مشتاق ہے یعنی علی ، عماراورسلمان کی۔

ف : اِس اِرشادِ گرامی کا اَصل مقصد اِن تینوں حضرات کے جنتی ہونے کو زیادہ سے زیادہ بلیغ اور  زور دار اَنداز میں بیان کرنا ہے۔گویا آپ یہ فرما رہے ہیں کہ یہ تینو ں حضرات ایسے جنتی ہیں کہ خود جنت بھی اِن کی بہت مشتاق ہے اور تیار ہو کر اِن کے انتظار میں ہے کہ کب یہ لوگ میرے پاس آتے ہیں۔ بعض محدثین کا کہنا ہے کہ جنت کے مشتاق ہونے سے مراد اہل جنت یعنی ملائکہ اور حورو غِلمان کا مشتاق ہونا ہے۔
تین چیزوں سے بری شخص جتنی ہے 
عَنْ ثَوْبَانَ قَالَ قَالَ رَسُوْلُ اللّٰہِؐ مَنْ فَارَقَ الرُّوْحُ الْجَسَدَ وَھُوَ بَرِی مِّنْ ثَلٰثٍ اَلْکَنْزِ وَ الْغُلُوْلِ وَالدَّیْنِ دَخَلَ الْجَنَّةَ۔ (ترمذی ج١ ص ٢٨٦)

حضرت ثوبان رضی اللہ عنہ فرماتے ہیں کہ رسول اکرمؐ نے فرمایا: جس کی رُوح اُس کے بدن سے اِس حال میں جدا ہوئی کہ وہ تین چیزوں سے بری تھا وہ شخص جنت میں گیا، وہ تین چیزیں یہ ہیں (١) خزانہ (جس کی زکوٰۃ نہ دی گئی ہو) (٢) خیانت (٣)قرضہ۔

روزانہ صبح و شام اِس دُعا کے پڑنے والے کو اللہ تعالیٰ قیامت کے دِن راضی فرمائیں گے 
عَنْ ثَوْبَانَ قَالَ قَالَ رَسُوْلُ اللّٰہِ صَلَّی اللّٰہُ عَلَیْہِ وَسَلَّمَ مَامِنْ عَبْدٍ مُّسْلِمٍ یَقُوْلُ اِذَا اَمْسیٰ وَاِذَا اَصْبَحَ ثَلٰثاً رَضِیْتُ بِاللّٰہِ رَبًّا وَّبِالْاِسْلَامِ دِیْناً وَّبِمُحَمَّدٍ نَّبِیًّا اِلَّا کَانَ حَقًّا عَلَی اللّٰہِ اَنْ یُّرْضِیَہ یَوْمَ الْقِیٰمَةِ۔
( مسند احمد ، ترمذی بحوالہ مشکوة ص ٢١٠ )

حضرت ثوبان رضی اللہ عنہ فرماتے ہیں کہ رسول اللہؐ نے فرمایا : جومسلمان بندہ شام اور صبح کے وقت تین بار یہ پڑھا کرے رَضِیْتُ بِاللّٰہِ رَبًّا وَّبِالْاِسْلَامِ دِیْناً وَّ بِمُحَمَّدٍ نَبِیًّا (میں اللہ کے رب ہونے پر،اِسلام کے دین ہونے پر، اور محمدؐ کے نبی ہونے پر راضی ہوں )تو اللہ تعالیٰ پر(ا َز راہِ فضل و کرم)یہ لازم ہو گا کہ وہ قیامت کے دِن اُس بندے کو راضی کریں یعنی اللہ تعالیٰ اُس بندے کو اِتنا اجر و ثواب دیں گے کہ وہ راضی و خوش ہو جائے گا۔

ف : اِس حدیث پاک میں غور کیا جائے تو معلوم ہوتا ہے کہ اِس میں بندہ مسلم کو خاتمہ بالخیر اور  نجات و مغفرت کی بشارت بھی دی گئی ہے اِس لیے ہرمسلمان کو چاہیے کہ روزانہ صبح و شام تین تین باراِس دُعاء کے پڑھنے کا اہتمام کرے۔
حضورؐ سوتے وقت تین مرتبہ یہ دُعاء پڑھتے تھے 
عَنْ حَفْصَةَ اَنَّ رَسُوْلَ اللّٰہِ صَلَّی اللّٰہُ عَلَیْہِ وَسَلَّمَ کَانَ اِذَا اَرَادَ اَنْ یَّرْقُدَ وَضَعَ یَدَہُ الْیُمْنیٰ تَحْتَ خَدِّہ ثُمَّ یَقُوْلُ اَللّٰہُمَّ قِنِیْ عَذَابَکََ یَوْمَ تَبْعَثُ عِبَادَکَ ثَلاَ ثَ مَرَّاتٍ۔ ( ابوداود بحوالہ مشکوة ص ٢١١)

حضرت حفصہ رضی اللہ عنھاسے روایت ہے کہ رسول اللہؐ جب سونے کا اِرادہ فرماتے تواپنا دایاں ہاتھ اپنے رُخسارکے نیچے رکھ لیتے اور تین مرتبہ یہ دُ عاء پڑھتے اَللّٰہُمَّ قِنِیْ عَذَابَکَ یَوْمَ تَبْعَثُ عِبَادَکَ اے اللہ مجھے اُس دِن کے عذاب سے بچائیے جس دن آپ اپنے بندوں کو اُٹھائیں گے ( یعنی قیامت کے دن کے عذاب سے )۔

حضوراکرمؐ روزانہ صبح و شام تین مرتبہ یہ دُعا پڑھا کرتے تھے 
عَنْ عَبْدِ الرَّحْمٰنِ بْنِ اَبِیْ بَکْرَةَ قَالَ قُلْتُ لِاَبِیْ یَا اَبَتِ اَسْمَعُکَ تَقُوْلُ کُلَّ غَدَاةٍ اَللّٰہُمَّ عَافِنِیْ فِیْ بَدَنِیْ اَللّٰہُمَّ عَافِنِیْ فِیْ سَمْعِیْ اَللّٰہُمَّ عَافِنِیْ فِیْ بَصَرِیْ لَا اِلٰہَ اِلَّا اَنْتَ تُکَرِّرھَُا ثَلٰٰثاًحِیْنَ تُصْبِحُ وَثَلٰثاً حِیْنَ تُمْسِیْ فَقَالَ یَابُنَیَّ سَمِعْتُ رَسُوْلَ اللّٰہِ صَلَّی اللّٰہُ عَلَیْہِ وَسَلَّمَ یَدْعُوْبِہِنَّ فَاَنَا اُحِبُّ اَنْ اَسْتَنَّ بِسُنَّتِہ۔ ( ابوداود بحوالہ مشکوة ٢١٢)

حضر ت عبد الر حمٰن بن ابوبکرہ رضی اللہ عنہ فرماتے ہیں کہ میں نے اپنے والد صاحب سے کہا کہ :ابا جان میں سنتاہوں کہ آپ روزانہ یہ دُعاء پڑھتے ہیں : اَللّٰہُمَّ عَافِنِیْ فِیْ بَدَنِیْ اَللّٰہُمَّ عَافِنِیْ فِیْ سَمْعِیْ اَللّٰہُمَّ عَافِنِیْ فِیْ بَصَرِیْ لَا اِلٰہَ اِلَّا اَنْتَآپ یہ دُعاء تین مرتبہ صبح کے وقت اور تین مرتبہ شام کے وقت پڑھتے ہیں۔ اُنہوں نے فرمایا کہ بیٹا میں نے رسول اللہؐ کو اِن ہی کلمات کے ذریعے دُعاء مانگتے سُنا ہے ، میں چاہتا ہوں کہ آپؐ کی سنت کی اقتدا و پیروی کروں۔
ف : اِس حدیث پاک میں اِس طرف اِشارہ نکلتا ہے کہ دُعاء مانگنے اور اعمالِ خیر کے بجا لانے میں اصل مقصد آنحضرتؐ کے حکم کی بجا آوری اور آپؐ کی سنت کی اتباع و پیروی ہونی چاہیے۔
روزانہ تین بار جنت کی طلب و جہنم سے پناہ مانگنے والے کے لیے جنت وجہنم کی اللہ سے درخواست 

عَنْ اَنَسٍ قَالَ قَالَ رَسُوْلُ اللّٰہِؐ مَنْ سَأَلَ اللّٰہَ الْجَنَّةَ ثَلٰثَ مَرَّاتٍ قَالَتِ الْجَنَّةُ اَللّٰہُمَّ اَدْخِلْہُ الْجَنَّةَ وَمَنِ اسْتَجَارَ مِنَ النَّارِ ثَلٰثَ مَرَّاتٍ قَالَتِ النَّارُ اَللّٰہُمَّ اَجِرْہُ مِنَ النَّارِ۔ ( ترمذی ، نسائی بحوالہ مشکوة ص ٢١٨)

حضرت انس فرماتے ہیں کہ رسو ل اکرمؐ نے فرمایا : جو شخص اللہ تعالیٰ سے تین مرتبہ جنت کاسوال کرتا ہے تو جنت کہتی ہے کہ اے اللہ اِسے جنت میں داخل فرما دیجئے اور  جو شخص تین بار جہنم سے پناہ مانگتا ہے تو جہنم کہتی ہے کہ یا اللہ اِسے جہنم سے پناہ دیجئے۔
ف : اِس حدیث پاک میں ملنے والی بشارت کے پیش نظرہرمسلمان کو چاہیے کہ روزانہ صبح و شام تین تین مرتبہ اِنتہائی اخلاص سے اور اِنتہائی لجاجت کے ساتھ اللہ تعالیٰ کے حضور میں یہ دُعاء پڑھ لیا کرے اَللّٰہُمَّ اِنَّا نَسْئَلُکَ رِضَاکَ وَالْجَنَّةَ وَنَعُوْذُبِکَ مِنْ غَضَبِکَ وَ النَّارِ۔ 
دینی مسائل

( تولید کے جدید طریقے )

1۔ مصنوعی تخم ریزی : (Artificial Insemination)

مسئلہ : اگر منی اپنے زندہ شوہر کی ہواورکسی مجبوری کی وجہ سے اِس عمل کو اختیار کیا جائے تو علاج کے طور پر جائز ہے البتہ پردہ اور سترکی پابندی ضروری ہے اِس سے جو بچہ پیدا ہو گا وہ جائز اور ثابت النسب ہو گا۔

مسئلہ : بجائے شوہر کی منی کے جان بوجھ کرکسی دُوسرے کی منی اُس کی رضامندی سے اپنی فرج میں داخل کی تو بچہ منی والے کا نہ ہو گا بلکہ شوہر کا کہلائے گا۔ ہاں اگر شوہراُس کے اپنے سے ہونے کی نفی کر دے اور گواہوں سے ثابت کر دے کہ بیوی نے کسی غیرسے مصنوعی تخم ریزی کرائی ہے یا عورت خوداِس کا اقرار کر لے تو پھر بچہ کو شوہر کا نہ کہا جائے گا بلکہ صرف ماں کاہو گا اور اُس کا کوئی باپ نہ سمجھاجائے گا۔

مسئلہ : شوہر وفات پاچکاہواوراُس کا مادہ منویہ محفوظ کیا ہوا ہو تو بیوہ کے لیے اُس کا استعمال جائز نہیں اور موت کی وجہ سے نکاح ختم ہو جانے کے باعث اَب وہ مادہ غیر شوہر کاہو چکا ہے۔
2۔ ٹیسٹ ٹیوب بے بی : (Test Tube Fertilisation)

اِس طریقہ تولیدمیں انجکشن کے ذریعہ مادہ منویہ حاصل کیا جاتا ہے اور آپریشن کر کے بیوی کا بَیْضَہْ اُنْثیٰ (ovum)نکالتے ہیں۔ پھر ایک شیشے کی نلکی میں بَیْضَہْ اُنْثیٰ کو مردانہ نطفہ سے بار آور کیا جاتا ہے۔ جب بار آور نطفہ عَلَقَہْ کے مرحلہ تک نشو نما پا لیتا ہے تواُس کو بیوی کے رحم میں مزید پرورش کے لیے منتقل کر دیتے ہیں ، مدت پوری ہونے پر بچہ پیدا ہوتا ہے۔
مسئلہ : اِس سارے عمل میں ستراورپردے کا لحاظ رکھنا خاصا مشکل ہے لیکن اگر کسی نے یہ عمل کرا لیا ہو تو بچہ جائز ہو گا۔ یہ اُس وقت ہے جب نطفے میاں بیوی کے ہوں۔
مسئلہ : اگر شوہر کے علاوہ کسی غیر کا نطفہ استعمال کیا گیا ہو پھر خواہ جنین نے بیوی کے رحم میں پرورش پائی ہو بچہ شوہر کا نہ ہو گا بلکہ جب غیر کی رضامندی سے اُس کا نطفہ استعمال ہوا ہو تو حرام کاہو گا۔

مسئلہ : اگر نطفے تو میاں بیوی کے ہوں لیکن عَلَقَہْ  کو بیوی کے علاوہ کسی اور  عورت کے رحم میں منتقل کیا گیا ہو اور وہاں جنین نے پرورش پائی تو ہونے والا بچہ اگر چہ حلال ہو گا اور میاں بیوی ہی اُس کے ماں باپ ہوں گے جبکہ جس کے رحم میں پرور ش پائی وہ رضاعی ماں کی طرح ہو گی لیکن ایساکرناحرام ہے کیونکہ اِنسانی اعضاء کا عاریت یا اجارہ کے طورپراستعمال بالکل جائز نہیں۔
3۔ اِنسانی کلوننگ :(Human Cloning)

کلوننگ کا لغوی معنیٰ ہے ایک ہی طرح کی چیزیں بنانا یا پیدا کرنا۔ بہ الفاظ دیگر ایک شے کی ہو بہو مثل بنانا۔اِس کا اصطلاحی معنیٰ ہے حیاتیاتی عمل سے کسی جاندار شے کی ہو بہو مثل بنانا۔

ہو بہو مثل کا تولید کے جنسی طریقے سے حا صل ہونا ممکن نہیں صرف غیرجنسی طریقے سے حاصل ہو سکتا ہے۔ اِس کا بیان یہ ہے کہ اِنسانی جسم میں دو طرح کے خلیے ہوتے ہیں جنسی خلیے اور جسمانی یعنی غیرجنسی خلیے۔ جنسی طریقہ تولید میں زنانہ و مردانہ جنسی خلیوں کے ملاپ سے بچہ پیدا ہوتا ہے۔ غیرجنسی طریقہ تولید میں جس شخص کا کلون یعنی ہو بہو مثل حاصل کرناہواُس کے جسمانی یعنی غیرجنسی خلیے لیتے ہیں اور مخصوص حالات بہم پہنچاکراُس مرکزہ میں تمام خوابیدہ کروموسومز کو فعال کر دیا جاتا ہے۔ پھر ایک عورت کا بَیْضَہْ اُنْثیٰ حاصل کر کے اُس میں سے اُس کا مرکزہ نکال دیتے ہیں اور اِس کی جگہ اُس خلیے کے مرکزہ کو داخل کر دیتے ہیں جس کے خوابیدہ کروموسومزکوفعال کیا گیا ہے جس شخص کے کروموسومزہوں اُن میں اُس شخص کی تمام خصوصیات محفوظ ہوتی ہیں۔ اَب اِس بَیْضَہْ اُنْثیٰ کوکسی عورت کے رحم میں منتقل کر دیں ، اُس سے جو بچہ پیدا ہو گا وہ ہو بہو اُن تمام خصوصیات کا حامل ہو گاجواُس شخص میں پائی جاتی تھیں جس کے کروموسومز اِستعمال ہوئے۔
مسئلہ : شریعت میں تولید کا حلال جنسی طریقہ متعین ہے۔ پھر جب تولیدجنسی میں جائز محل یعنی بیوی سے تجاوز کر کے نا جائز اور حرام محل کو اختیار کرنا حرام ہے توسرے سے جنسی طریقے کوچھوڑکرغیرجنسی طریقہ تولید اختیار کرنا بطریق اَولیٰ حرام ہے۔
مسئلہ : کلوننگ کے عمل میں اگر کسی اجنبی عورت کے رحم کو عاریت یا اُجرت پراِستعمال کیا جائے تو یہ بھی حرام ہے۔
مسئلہ : اِنسانوں میں کلوننگ کا تجربہ ابھی تک کامیاب نہیں ہوا ہے اور  قرآن پاک کی آیات کے مطالعہ سے بظاہر یہ معلوم ہوتا ہے کہ کسی اِنسان کی تولید شاید کلوننگ کے طریقے سے نہ ہو سکے مثلاً قرآن پاک میں قیامت تک آنے والے انسانوں کوکہا گیا وَاللّٰہُ خَلَقَکُمْ مِنْ تُرَابٍ ثُمَّ مِنْ نُطْفَةٍ اور اللہ نے تم کو مٹی سے پھر نطفہ سے پیدا کیا۔

اِس سے معلوم ہوا کہ قیامت تک آنے والے ہرہراِنسان کی پیدائش نطفہ سے ہو گی اور اِس کی تولیدجنسی ہو گی (خواہ حلال رہی ہو یا حرام ) ، واللہ تعا لیٰ اعلم۔

مسئلہ : کلوننگ کے عمل سے یہ خیال نہ ہو کہ اَب تواِنسان خود صورتیں دینے لگا اور مصور بن گیا بلکہ اُس میں صورت تو اللہ تعالیٰ کی دی ہوئی ہے اِنسان تواُس کی نقل اور مثل یعنی (Photocopy) بناتا ہے۔
تنبیہ : کلوننگ میں مردکاجنسی خلیہ تواِستعمال ہوتا ہی نہیں عورت کے جنسی خلیہ سے مرکزہ نکال لیا جاتا ہے جس میں اُس کے تمام کروموسومزہوتے ہیں۔ اُس کے بعد باقی خلیہ تو محض خوراک کا ذخیرہ ہوتا ہے اِس لیے کلوننگ میں نہ تو مردانہ جنسی خلیہ کام آتا ہے اور نہ ہی زنانہ جنسی خلیہ۔
یہودی خباثتیں 
( تحریر : فلسطینی مفکر عبد اللہ التل ، ترجمہ و تلخیص : مولانا سید سلمان صاحب ندوی )

برطانیہ میں یہودی صحافت
اٹھارہویں صدی کے اَواخر سے یہودیوں نے برطانوی صحافت پر بھی اپنے پنجے گاڑ دیے۔ 1788ء میں جب ''ڈیلی ٹائمز'' نکلا تو یہودیوں نے اِسے خرید لیا، وہ دن ہے اور  آج کا دن اِس اخبار کا چیف ایڈیٹر یا خارجی داخلی مالی یا سیاسی مسائل کا ایڈیٹر ہمیشہ یہودی رہا۔ 1908ء میں جب اِس کی ملکیت ایک کمپنی کے ہاتھ میں آئی تو اُس کے بنیادی ممبران یہودی تھے۔
1855ء میں یہودیوں نے ڈیلی ٹیلی گراف خرید لیا اور  پھر دھیرے دھیر ے تمام اہم اَخبارات اِن کی ملکیت میں آ گئے ،صحافت اور  وسائل ابلاغ کے ذریعہ اسمبلی اور  پارلیمنٹ میں بھی اِن کی بڑی تعداد پہنچ گئی۔ انگریز بتدریج یہودیوں کی غلامی میں جکڑ لیے گئے ، وانسٹن چرچل جو بڑا با جبروت اور  ذہین لیڈر تھا عالمی یہودیت کا ایک اَدنیٰ خادم بنا ہو ا تھا اور  اِس پر فخر کرتا تھا کہ وہ ''اصلی صہیونی ''ہے۔ چرچل کے نقش قدم پر تمام سیاسی زُعماء اور  عسکری حکام بھی چلتے رہے ،اپنی قوم کے مفادات کے خلاف یہودیوں کی عالمی مخفی حکومت کی خدمت کو اُنہوں نے اپنا شیوہ بنا لیا تھا۔
جہاں تک ماسونی ( Freemason) تحریک کا تعلق ہے اُس نے شروع ہی سے برطانیہ کو حریت، برادری اور  مساوات کے خوش کن نعروں سے مسحور کر کے اپنا مرکز بنا لیا تھا۔ماسونی لاج برطانیہ اور  اسکاٹ لینڈ میں پہلے قائم ہوئے پھر دیگر ممالک میں اِن کا جال پھیلتا چلا گیا، ماسونیت نے اپنی تخریب کاریوں کے ذریعہ انگریز کی شخصیت تحلیل کر کے اور  اُس کی عیسائیت کو بالکل بے حس، نیم مردہ یا مردہ کرنے کے بعد یہودیت کا ضمیمہ اور  ایک اَدنیٰ خادم بنا دیا۔

- 2 فرانس :

1789ء کے انقلاب فرانس کے بعد فرانس میں یہودیوں کا اَثر و نفوذ بڑھنا شروع ہوا،اِنقلابِ فرانس کے برپا کرنے اور  اُس کو مشتعل رکھنے میں یہودیوں کا بڑا کر دار رہا ہے۔لندن سے ''بنیا من گولڈاسمتھ اور  اُس کابھائی ابرام اور  موسیٰ موکاٹ ''اور اُس کا داماد ''موسیٰ مونیٹوری ''اس کو ایندھن فراہم کرتے رہے اور  برلین سے ''دانیال اٹزک '' اور  ''ڈیوڈ فرایڈ لانڈر'' اور  ''ہر زشر بیر ''انقلاب فرانس کی مد د کرتے رہے ،انقلاب فرانس کا نتیجہ کیا نکلا؟

فرانسیسی قوم یہودیوں کے طے کردہ راستہ پر سفر کرنے لگی۔معاشرتی اور  تمدنی زندگی بے حیائی اور  اَنارکی کے سیلاب میں بہنے لگی ،نصف صدی میں یہودیوں نے فرانس کو بدکاری کا ایک اَڈّہ بنا دیا۔
یہودیوں نے فرانس میں بھی اپنی وہی پالیسی اختیار کی جو برطانیہ میں کامیاب ہو چکی تھی، فرانس کی سیاست، معاشیات اور  ذرائع اَبلاغ پر وہ قابض ہو گئے دو عالمی جنگوں کے نتیجہ میں فرانس میں یہودیوں کے اَثر و  نفوذ کا یہ عالم ہوا کہ فرانس یہودیوں کی ایک کالونی بن کر رہ گیا۔ فرانس کے سیاسی معاشی اور  عسکری ڈھانچہ میں کیا زبردست تبدیلی رُو نما ہوئی اِسے آپ اِس سے سمجھ سکتے ہیں کہ بیسویں صدی کے نصف اوّل کی تمام فرانسیسی نمایاں شخصیات یہودی تھیں۔
لیون بلوم:وزیر اعظم

فنسان اور یول:صدرِ جمہوریہ
ربینہ مائیر:صدرِ جمہوریہ کئی مرتبہ وزیر ہوئے 
جول موخ:صدر جمہوریہ
دانیال مائیر:صدر جمہوریہ
ماریس شومان:صدر جمہوریہ
فروسر:صدر جمہوریہ
موریس بٹٹش:صدر جمہوریہ
ہیروی الونڈ:اٹلانٹک کونسل میں فرانس کے دائمی نمائندہ

بوریز:صدر کمیو نسٹ پارٹی
منڈس فرانس:وزیر اعظم

جاک چڑن:کئی مرتبہ وزیر ہوئے 
ہنری الور:کئی مرتبہ وزیر ہوئے 
گاسٹن بالوسکی:محکمہ ایٹمی طاقت کے ذمّہ دار

دی مارگولین:یورپین کو آپر یٹیو معاشی فاؤ نڈیشن کے جنرل سیکرٹری
اے مانٹو:جنرل ڈی گول کے سیکرٹری
جے گرنفال:سفیر اور  حاکم مراکش

سوسٹیل:سفیر اور  حاکم الجزائر

اڈجرفور:وزیر اعظم
جارج بوری:صدرِ مملکت کے دائمی مشیر اور  ایڈ یٹر اَخبار Law-Lumiere
اندر یہ یٹلم:تأسیسی کونسل کے نائب صدر
ریمون آرون:سوربون یونیورسٹی کے پروفیسر
لوئی جو کسی:ماسکو میں فرانس کے سفیر
دانیال لیوی:ہند وستان ،جاپان اور  چیکو سلووا کیہ میں سفیر فرانس

لیون میس:فرانس کے چیف جسٹس

جولین کین:صدر نیشنل لائبریری
رابرٹ ہرشی:ڈائریکٹر مخابرات (محکمہ جاسوسی )

و بوم جارٹز: فرانسیسی بنک کے آڈیٹر جنرل

ہندٹرریز:امریکہ میں فرانسیسی صحافت کے نمائندہ

لیو کوورسکی:ڈائر یکٹر اٹا مک لیبارٹری
جنرل کوینگ:جرمنی کے مقبوضہ علاقہ میں فرانسیسی فوج کے کمانڈر اور  وزیر دفاع

جنرل زنوئی بیسکوف:جاپان میں فرانسیسی اَفواج کے کمانڈر اِن چیف
اڈمیرل لوئی کان : صدر N.A.T.O. اور  ایک مرتبہ فرانس کی مسلح اَفواج کے جنرل سیکرٹری رہے۔
جنرل بیبلو:وزیر دفاع

جنرل بیربر ساک:یو رپ کی متحدہ اَفواج کی ہائی کمان کے کمانڈر اِن چیف
رابرٹ والکو:نور مبرگ مقدمہ میں فرانس نمائندہ

ہالفانڈ:ماسکو میں بعض علاقوں کے بارے میں گفت و شنید کے لیے 
رکاچ: فرانس کے نمائندہ

یہ نام اِختصار کے ساتھ دئیے گئے ہیں اگر  اِن لوگوں کے ناموں کا اِستقصاء کیا جائے جو فرانس کے مختلف شعبہ ہائے جات میں اہم ترین اور  حساس مقامات اور  مناصب تک پہنچنے میں کامیاب ہوئے تو صرف فہرست کے لیے کئی جلدیں دَر کار ہوں گی۔

جہاں تک فرانس کے ذرائع ابلاغ کا تعلق ہے تو برطانیہ کی طرح یہودی فرانس کے ذرائع ابلاغ پر بھی پوری طر ح قابض ہو گئے۔اِنہوں نے نہ صرف یہ کہ فرانسیسی پر چوں اور  رسالوں کو خرید لیا بلکہ اپنے میگزین اور  اَخبارات جاری کیے ، خالصتاً یہودی جرائد کی تعداد ٣٦تھی بعض پرچے ''یدیش ''(یورپ کے یہودیوں کی زبان )میں اور  متعدد پرچے فرانسیسی زبان میں جاری کیے ، ذرائع ابلاغ کے استعمال کے نتیجہ میں اُنہوں نے فرانسیسیوں کے ذہن و دماغ کو اِس درجہ متاثر کر دیا کہ اَب وہ ''کوہین ''اور ''حائیم ''کے عینک سے ہی حقائق کو دیکھنے کے عادی ہو گئے ہیں۔ کمال یہ ہے کہ یہودیوں نے فرانسیسی ہیرو ''بیٹن ''کو خائن اور  مجرم قرار دیا اور  ''بلوم ''''مندیس ''،''سوسٹیل ''وغیرہ مجرمین اور  خائنین کو وزارتِ عظمیٰ کی کرسی تک پہنچا دیا۔
- 3 رُوس :

زارِرُوس کی حکومت سے یہودیوں نے زبردست انتقام لیا جس کی بنیادی وجہ یہ تھی کہ وہ عیسائیت کے استحکام وفروغ کے لیے مستحکم ستون کی حیثیت رکھتی تھی اور  اُس نے یہودیت اور  صہیونیت پر روگ لگا رکھی تھی اور  جب بھی یہودیوں کی ریشہ دوانیوں سے کسی رُوسی شہر کی معاشیات متاثر ہوئی تو زار رُوس کی حکومت نے یہودیوں کے خلاف سخت ترین کارروائیوں سے گریز نہ کیا۔ یہودیوں کی مخفی حکومت نے رُوس سے عیسائیت کی جڑیں اُکھاڑنے اور  رُوسی قوم سے انتقام لینے کا فیصلہ کیا، اِس پس منظر میں ١٩١٧ ء کے بالشویک انقلاب کو دیکھنا چاہیے اِس انقلاب کی زبانی ،عملی ،مالی اور  منصوبہ بندی کی کوششوں کے پیچھے مندرجہ ذیل شخصیات نمایا ں تھیں :

1
ٹروٹسکی
TROTSKY

2
سوردلو
SVERDLOY

3
کامنیف
KAMENEV

4
سوکول نکو
SOKOLNIKOFF

5
ارٹسکی
URITSKY

6
لتونوف
LIVITANUFF

7
زینونوف
ZINOVINV

8
راڈرک
RADERK

9
کاجانووچ
KAGANOVITCH

10
اسٹالین
STALIN

یہ سب سخت متشدد یہودی تھے ،اسٹالین کی بیوی یہودی تھی۔
بالشویک اِنقلاب کی مالی اِمداد میں پیش پیش مندرجہ ذیل یہودی تھے : (1) ماکس وار برگ (2) اُس کا بھائی پال یہ دونوں نیویارک کی Kuhnloeb & Co یہودی کمپنی سے متعلق تھے (3) کراسن (4) فرس ٹنبرگ

اِنقلاب کے اِبتدا ئی ایام ہی میں یہودی اِقتدار پر قابض ہو چکے تھے۔اُنہوں نے اِنقلاب کے دَوران اور  اِس کے بعد کروڑوں اِنسانوں کو قتل کر کے رُوسی قوم سے تاریخ کا بدترین انتقام لیا،اِنقلاب کے بعد سیاسی انتظامات میں جو چہرے سامنے آئے اُن میں یہودیوں کی نمائندگی حسب ذیل تھی :

1
لینن
مبہم

2
اسٹالین
اِس کی بیوی یہودی تھی

3
ٹروٹسکی
یہودی
4

کامینیف
یہودی

5
سوکول نکو
یہودی

6
زینوف
یہودی

7
یبتوف
رُوسی

اِنقلاب کے ذمّہ داروں اور  جنگی اِنتظامات کے جرنیلوں میں یہودیوں کا تناسب مندرجہ ذیل تھا :

1
ٹروٹسکی
TROTSKY
یہودی

2
جوف
JOFFE
یہودی

3
بوکیج
BOKIJ
قفقازی

4
پوڈووسکی
PODWOISKI
رُوسی

5
مولوٹوف
MOLOTOV
اِس کی بیوی یہودی تھی

6
نیوسکی
NEWSKI
رُوسی

7
انشلخت
UNHSCHLICHT
یہودی

8
یورٹسکی
URITSKY
یہودی

9
سویرڈلوف
SWERDLOV
یہودی

10
انتونوف
ANTONOV
رُوسی

11
میکونوسنین
MECHONDSCNIN
رُوسی

12
گوسیف
GUSSEV
یہودی

13
ارمجیف
ERMENJEV
رُوسی

14
جرجنسکی
DJERJINSKI
پولینڈ کا

15
دبنکو
DYBENKO
یوکرائن کا

16
راسکول نکول
RASKOLNIKOV

رُوسی

بالشویک اِنقلاب کے ایک سال بعد رُوسی حکومت کے محکموں میں کس قدر یہودی اثر و نفوذ قائم ہو چکا تھا اِس کا اَندازہ مندرجہ ذیل اَعداد و شمار سے لگائیے :

نام اِدارہ
مجموعی ملازمین
یہودیوں کی تعداد

اِنقلاب کے بعد حکومت کے وزاراء
22
17

جنگی منتظم
43
34

کمیٹی اُمور داخلہ
64
45

کمیٹی اُمور خارجہ
17
13

مالی اُمور
30
26

عدالتی اُمور
19
18

محکمۂ صحت
5
4

اُمورِ تعلیم
53
44

محکمۂ تعمیرات
2
2

رُوسی ریڈ کراس
8
8

صوبائی ڈائریکٹریٹ
23
21

صحافت
42
41

ملازمین کی جائزہ کمیٹی
7
5

زارِ رُوس اور  اُسکے خاندان کے قتل عام کی تحقیقات کمیٹی
10
7

اعلیٰ معاشی کمیٹی
56
45

ماسکو میں ملازمین اور  فوج کا دفتر
23
19

چوتھی سوویت کانفرنس کی مرکزی کمیٹی
34
33

پانچویں سوویت کانفرنس کی مرکزی کمیٹی
62
34

کمیونسٹ پارٹی کی مرکزی کمیٹی
13
9

ٹوٹل
532
425

ظاہر ہے کہ اِن تمام محکموں میں یہودیوں کا اَوسط تناسب80% تھا۔ اَسٹالین کے زمانے میں سوویت یونین میں یہودیوں کا اَثر ونفوذ زبر دست رہا وہی سیاست کی ہائی کما ن کے ذمہ دار تھے۔خرو شچوف کی حکومت کے دَورسے یہودیوں کی گرفت کمزور پڑنا شروع ہوئی، یہودیوں کی مخفی حکومت نے جب یہ اَندازہ کر لیا کہ خرو شچوف صہیونی گرفت سے باہر ہے اور  وہ یہودیوں کے فلسطین منتقل ہونے کی اجازت دینے کو تیار نہیں ہے تو عالمی یہودی حکومت نے سوویت یونین کے خلاف زبردست مہم شروع کی اور  اُس پر یہ الزام لگایا کہ یہ ''سامی دُشمن ''حکومت ہے۔ آج یہ پروپیگنڈہ زور و شور سے چل رہا ہے کہ سوویت یونین میں یہودیوں پر ظلم ہو رہا ہے۔ (خیال رہے کہ یہ بات ١٩٦٤ ء کی ہے )میں نے ما سکوریڈ یو کی نشریات میں یہودی پروپیگنڈہ کی تردید کے سلسلہ میں یہ بیان پڑھا تھا :

''سوویت یونین کی آبادی ٢٢٥ ملین ہے ،اِن میں دو ملین (٢٠لاکھ )یہودی سوویت یونین میں شہریت کے تمام حقوق سے مستفید ہو رہے ہیں جس کی دلیل یہ ہے :

77,000 یہودی طلباء یونیورسٹیوں میں پڑھ رہے ہیں۔
427000 معاشی ماہرین یہودی ہیں۔
36,000 سائنسداں یہودی ہیں۔
تردیدی بیان میں یہ بھی کہا گیا تھا کہ یہودی % 105 فیصد ہیں اِن کی نمائندگی کی فیصد مندرجہ ذیل ہے 
14.7
 ڈ اکٹر 
 1.4 وکلاء 14
 رائٹرز 
63
 فنکار 
 23 موسیقار اور  میوزک کے موضوع کے قلمکار

اور یہ کہ 7647 یہودی حکومت کے اہم مناصب اور  عہدوں پر فائز ہیں ، یہ عہد ے سوویت اعلیٰ کونسل کی ممبر شپ سے لے کر میونسپلٹی کی ذمہ داریوں پر محیط ہیں۔ ایک تعداد فوجی جرنیلوں کی یہودی ہے اِن کے متعدد روز نامے ہیں او ر سوویت یونین کے اکثر پر چوں اور  روز ناموں میں وہ کسی نہ کسی حیثیت سے شریک ہیں۔(جاری ہے )

ماخذ:
http://www.ilmedin.com/forum/viewforum.php?f=44
تدوین اور ای بک کی تشکیل: اعجاز عبید
